
	Հայաստանի Հանրապետության
ֆինանսների նախարարություն

N01/83-5/6463-17
2017-04-12
գրություն
	1. Նախագծի 1-ին կետով սահմանվող ֆինանսական երաշխիքի բովանդակությունը և վերջինիս ներկայացվող չափորոշիչները, դրանց ներկայացվող որա​կական չափանիշների գնահատման, ինչպես նաև ֆինան​սական երաշխիքի հաշվարկման կարգում (այսուհետ` Կարգ) ֆինան​սական երաշխիքի հաշվարկման հետ կապված նշվել է ընդամենը հետևյալը. «Երաշխիքի գումարի հաշվարկը կատարվում է դիմումատուի և (կամ) ընդերքօգտագործողի կողմից՝ ընդերքօգտագործման թափոնների կառավարման և (կամ) ընդերքօգտագործման թափոնների վերամշակման պլաններով ամրագրված յուրաքանչյուր միջոցառման իրականացման համար հաշվարկված անհրաժեշտ ֆինանսական միջոցների հանրագումարի հիման վրա:» (Կարգի 4-րդ կետ):
Վերջինիս կապակցությամբ հայտնում ենք, որ Նախագծում ըստ էության բացակայում է ինչպես համապատասխան պլաններով ամրագրված յուրաքանչյուր միջոցառման համար անհրաժեշտ ֆինանսական միջոցների, այնպես էլ այդ միջոցառումների իրականացման համար պահանջվող ֆինանսական երաշխիքների գումարների հաշվարկման կարգը:
2. Կարգը վերնագրվել է. «Ֆինանսական երաշխիքի բովանդակությունը և դրան ներկայացվող չափորոշիչները, դրանց ներկայացվող որա​կական չափանիշների գնահատման, ինչպես նաև ֆինան​սական երաշխիքի հաշվարկման կարգը», մինչդեռ Կարգի 1-ին կետում նշվել է. «Սույն կարգով սահմանվում են ընդերքօգտագործման իրավունք ձեռք բերելու դիմումի հետ լիազոր մարմին ներկայացվող ընդերքօգտագործման թափոնների կառավարման  և (կամ) ընդերքօգտագործման թափոնների վերամշակման պլաններով նախատեսված միջոցառումների իրականացման ապահովման համար պահանջվող ֆինանսական երաշխիքի (այսուհետ՝ երաշխիք) բովանդակությունը և դրան ներկայացվող չափորոշիչները, դրանց ներկայացվող որա​կական չափանիշների գնահատման, ինչպես նաև ֆինան​սական երաշխիքի հաշվարկման պահանջները»: 

Հաշվի առնելով վերոնշված անհամապատասխանությունը առաջարկում են Նախագիծը խմբագրել: Միաժամանակ Կարգում բացակայում է որա​կական չափանիշների գնահատման կարգավորումը: 
3. Հաշվի առնելով ՀՀ օրենքի 60.4-րդ հոդվածի 5-րդ մասը` համաձայն որի ֆինանսական երաշխիքը կարող է տրամադրվել առավելագույնը 5 տարի ժամկետով, ուստի առաջարկում ենք Կարգի 3-րդ կետի 5) ենթակետը խմբագրել: 

Բացի այդ հարց է առաջանում պահանջվող նոր երաշխիքի բացակայությունն արդյոք կարո՞ղ է ընդերքօգտագործման իրավունքի կասեցման կամ դադարեցման հիմք հանդիսանալ, թե՞ ոչ: 
4. Կարգում առաջարկում ենք ավելացնել ֆինանսական երաշխիքի չափը վերանայելու դեպքերը սահմանող դրույթ (օրինակ` հաշվի առնելով փոխարժեքի էական փոփոխության դեպքը և այլ ի հայտ եկող հանգամանքների առաջացումը, որոնք կարող են հանգեցնել ֆինանսական երաշխիքի չափի էական ավելացման անհրաժեշտության):
Ելնելով վերոգրյալից` առաջարկում ենք լրամշակել Նախագիծը` հաշվի առնելով վերոնշված առաջարկությունները և դիտողությունները:
	1.Ընդունվել է:
2.Ընդունվել է

3. Ընդունվել է

4.Ընդունվել է
	1. Նախագծով հաստատվող կարգի (այսուհետ՝ կարգ) լրամշակված տարբերակի  5-րդ կետում կատարվել է  փոփոխություն և լրացվել է նոր 6-րդ կետ:
2. Կարգի լրամշակված տարբերակի 1-ին կետում կատարվել է համապատասխան փոփո​խու​թյուն: Կարգը լրացվել է նոր 8-րդ կետով և 9-րդ կետը խմբագրվել է:
3. Լրամշակված նախագծի 3 կետի 5-րդ ենթակետում կատարվել է համապատասխան փոփոխություն և  լրացվել է նոր 4-րդ կետով:
ՀՀ ընդերքի մասին օրենսգրքի 60.4 հոդվածի 7-րդ կետի համաձայն  նոր երաշխիք չներ​կա​յացնելու դեպքում շրջակա միջավայրի պահպանության ոլորտում բնապահպանության բնագավառի պետական կա​ռա​վարման լիազոր մարմինը դիմում է ֆինանսական երաշ​խիք տրամադրած իրավաբա​նական անձին՝ պահանջելով վճարել ֆինանսական երաշխի​քով նախատեսված ամբողջ գումարը:
4. Լրամշակված կարգի 7-րդ կետում կատարվել է համապա​տասխան փոփոխություն; 

	
	ՀՀ բնապահպանության նախարարություն
N1/01.2/10808-17

2017-04-12 գրություն
	1. Նախագծի հավելվածի 1-ին կետից հանել <<ընդերքօգտագործման իրավունք ձեռք բերելու դիմումի հետ լիազոր մարմին ներկայացվող>> բառերը: 

2. Նախագծի հավելվածի 2-րդ կետում <<Լիազոր մարմին>> բառերը փոխարինել  <<շրջակա միջավայրի պահպանության ոլորտում բնապահպանության բնագավառի պետական կառավարման լիազոր մարմին (այսուհետ՝ լիազոր մարմին)>> բառերով:

3. Նախագծի հավելվածի 3-րդ կետում <<ընդերքօգտագործման իրավունք ձեռք բերելու դիմումի հետ>> բառերը հանել:

4. Նախագծի հավելվածի 3-րդ կետի 1-ին ենթակետում <<դիմումատուն>> բառից հետո ավելացնել <<կամ ընդերքօգտագործողը>> բառերը:

5. հավելվածի 3-րդ մասի 5-րդ կետում <<տրվում է>> բառից հետո ավելացնել <<առավելագույնը>> բառը, իսկ <<(եթե երաշխիք տվող իրավաբանական անձի և դիմումատուի և (կամ) ընդերքօգտագործողի միջև ավելի երկարաժամկետ գրավոր պարտավորություն  սահմանված չէ)>> բառերը հանել (հիմք ՀՕ-161-Ն, հոդված 60.4, 5-րդ մաս):
6. Նախագծի հավելվածի 3-րդ կետի 6-րդ ենթակետում <<դիմումատուին>> բառից հետո ավելացնել <<կամ ընդերքօգտագործողին>> բառերը, <<դիմումատուն>> բառից հետո ավելացնել <<կամ ընդերքօգտագործողը>> բառերը, իսկ <<շրջակա միջավայրի պահպանության ոլորտում բնապահպանության բնագավառի պետական կառավարման լիազոր մարմնի (այսուհետ՝ լիազոր մարմին)>> բառերը փոխարինել <<լիազոր մարմնի>> բառերով:

7. Նախագծի հավելվածի 4-րդ կետում <<դիմումատուի և (կամ) ընդերքօգտագործողի>>  բառերը փոխարինել <<դիմումատուի կամ ընդերքօգտագործողի>> բառերով:
8. Նախագծի հավելվածի 6-րդ կետում <<դիմումատուի>> բառից հետո ավելացնել <<կամ ընդերքօգտագործողի>> բառերը:

9. հավելվածի 6-րդ մասում <<յուրաքանչյուր միջոցառման>> բառակապակցությունը փոխարինել <<բոլոր միջոցառումների>> բառակապակցությամբ:
10. Նախագծի հիմնավորման 1-ին կետի <<Ընթացիկ իրավիճակը և խնդիրները>> մասում <<ընդերքօգտագործման իրավունք ձեռք բերելու դիմումի հետ>> բառերը հանել:
	1-3.Չի ընդունվում
4.Ընդունվել է

5. Ընդունվել է
6.Ընդունվել է մա​​ս​​նակի

7. Ընդունվել է
8-9. Ընդունվել է ի գիտություն

10. Չի ընդունվում
	1-3.ՀՀ ընդերքի մասին օրենսգրքի 39-րդ հոդվածի 3-րդ մասին 3-րդ կետի, 49-րդ հոդվածի 2-րդ մասի 10.1-րդ կետի և 60.4 հոդվածի 1-ին մասի  համաձայն լիազոր մարմնին է ներկայացվում  ընդերքօգտա​գործ​​ման թափոն​ների կառավար​ման պլանը և համապատասխան ֆինանսական երաշխիքը, իսկ սույն օրենսգրքով նախատեսված դեպքերում՝ ըն​դերք​օգտագործ​ման թափոնների վերամշակման պլանը և ընդերք​օգտագործման թափոնների վերամ​​շակման պլա​նով նախա​տեսված միջոցառում​ների իրա​կանացման համար անհրաժեշտ ֆինանսական երաշխիքները: 
4.Կատարվել է համապատաս​խան փոփոխություն:

5. Կատարվել է համապատաս​խան փոփոխություն:

6.Կարգի 3-րդ կետի 6-րդ ենթակետում կատարվել է համա​պատասխան  փոփոխություն: Հանվել է «(այսուհետ՝ լիազոր մարմին)» բառերը:

7.Կարգի լրամշակված տարբերակի 5-րդ կետում կատարվել էհամապատասխան փոփոխություն:

8-9.  Կարգի լրամշակված տարբերակի 9-րդ կետը խմբագրել է ՀՀ ֆինանսների նախարարության առաջար​կու​թյան հիման վրա:

10: Տես կետ 1-3:

	
	ՀՀ ՀՀ տնտեսական զարգացման և ներդրումների նախարարություն

N 05/10.3/3806-17

2017-04-25 գրություն
	1) Նախագծի հավելվածի 3-րդ կետի 1-ին ենթակետում, ինչպես նաև Ձև-ում  նշված «բանկի, այլ վարկային հաստատության կամ ապահովագրական կազմակերպության» բառերը առաջարկում ենք փոխարինել «ֆինանսական կազմակերպության» բառերով:
2) Նախագծի հավելվածի 3-րդ կետի 5-րդ ենթակետում նշված է, որ երաշխիքը ուժի մեջ է մտնում այն տալու օրվանից: Այս համատեքստում հարկ է նշել, որ տնտեսավարողը ըստ էության չի կարող գործունեություն իրականացնել մինչև ընդերքօգտագործման իրավունքը ստանալու օրը, սակայն նա դիմումի հետ միասին պետք է ներկայացնի երաշխիք: Այսպիսով ստացվում է, որ նա ստիպված կլինի վճարել գործունեություն չիրականացնելու ժամանակահատվածի համար: Հարկ է նաև հաշվի առնել, որ  ՀՀ քաղաքացիական օրենսգրքի 388-րդ հոդվածում նշված է, որ երաշխիքով հնարավոր է նախատեսել երաշխիքի ուժի մեջ մտնելու այլ ժամկետ: 

Հաշվի առնելով վերոգրյալը` առաջարկում ենք սահմանել, որ երաշխիքը ուժի մեջ է մտնում ոչ ուշ քան ընդերքօգտագործման իրավունքը ստանալու օրը, ինչը հնարավորություն կտա տնտեսավարողին չիրականացնելու անհիմն ծախսեր: 
3) Նախագծի հավելվածի 3-րդ կետի 7-րդ ենթակետում նշված է, որ երաշխիքը չի կարող համարվել դադարեցված, եթե համարժեք այլ երաշխիք չի ներկայացվել: Միաժամանակ, ՀՀ քաղաքացիական օրենսգրքի 393-րդ հոդվածում նշված են երաշխիքի դադարման դեպքերը, որոնք կիրառելի չեն դառնում վերոգրյալ դրույթի սահմանման պարագայում` համարժեք այլ երաշխիք չներկայացվելու դեպքում: Այդ իսկ պատճառով առաջարկում ենք հանել Նախագծի հավելվածով նախատեսվող տվյալ ենթակետը:
	1) Չի ընդունվում

2) Ընդունվել է

3 ) Ընդունվել է
	1)   Լրամշակված նախագծի հավելվածի 3-րդ կետի 1-ին ենթակետը,  ինչպես նաև Ձև-ը  խմբագրվել է ՀՀ քաղաքացիա​կան օրենսգրքի 383-րդ հոդվածի համաձայն:

2 Լրամշակված նախագծի հավելվածի 3-րդ կետի 5-րդ ենթակետում կատարվել է համապատասխան փոփոխություն:
3) Լրամշակված նախագծի հավելվածի 3-րդ կետի 7-րդ ենթակետը հանվել է:

	
	ՀՀ արդարադատության նախարարություն

N01/7700-17

առ 2017-05-11
	1. Որոշման նախագծի 1-ին կետով սահմանվող կարգի (այսուհետ` Կարգ) 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով, իսկ «հաշվարկման կարգը» բառերը` «հաշվարկման կարգի հետ կապված հարաբերությունները» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի դրույթները:

2. Կարգի 3-րդ կետի 3-րդ ենթակետում «երաշխիք տվող անձի» բառերն անհրաժեշտ է փոխարինել «դիմումատուի և (կամ) ընդերքօգտագործողի» բառերով` նկատի ունենալով ՀՀ քաղաքացիական օրենսգրքի 384-րդ հոդվածի դրույթները:

3. Կարգի 3-րդ կետի 6-րդ ենթակետի դրույթներն անհրաժեշտ է համապատասխանեցնել ՀՀ քաղաքացիական օրենսգրքի 383-րդ հոդվածի դրույթներին, համաձայն որոնց` երաշխիք տված անձը (բանկը, այլ վարկային հաստատությունը կամ ապահովագրական կազմակերպությունը) այլ անձի` պրինցիպալի (տվյալ դեպքում` դիմումատուի կամ ընդերքօգտագործողի) խնդրանքով գրավոր պարտավորություն է ստանձնում պրինցիպալի պարտատիրոջ` բենեֆիցիարի (տվյալ դեպքում` շրջակա միջավայրի պահպանության ոլորտում բնապահպանության բնագավառի պետական կառավարման լիազոր մարմնի) հանդեպ, երաշխիքով ստանձնած պարտավորության պայմաններին համապատասխան, բենեֆիցիարին վճարել դրամական գումար` վերջինիս կողմից գրավոր պահանջ ներկայացնելիս: Հետևաբար, երաշխիքով դրամական գումար վճարելու պահանջը կարող է ներկայացվել ոչ թե պրինցիպալի (դիմումատուի և (կամ) ընդերքօգտագործողի), այլ բենեֆիցիարի (շրջակա միջավայրի պահպանության ոլորտում բնապահպանության բնագավառի պետական կառավարման լիազոր մարմնի) կողմից:

4. Կարգի 9-րդ կետում անհրաժեշտ է հստակեցնել, թե ինչն է շրջակա միջավայրի պահպանության ոլորտում բնապահպանության բնագավառի պետական կառավարման լիազոր մարմնի կողմից գնահատվում բավարար:

5. Նախագծում օգտագործվող «շրջակա միջավայրի պահպանության ոլորտում բնապահպանության բնագավառի պետական կառավարման լիազոր մարմին» բառերն անհրաժեշտ է փոխարինել «ՀՀ բնապահպանության նախարարություն» բառերով, քանի որ նշված ոլորտում լիազոր մարմինը հանդիսանում է ՀՀ բնապահպանության նախարարությունը:
	1. Ընդունվել է

2. Ընդունվել է

3.Ընդունվել է 
4. Ընդունվել է

5.  Ընդունվել է
	1. Կատարվել է համապատաս​խան փոփոխություն:
2. Կատարվել է համապա​տաս​խան փոփոխություն:

3. Կատարվել է համապա​տաս​խան փոփոխություն:

4. Կատարվել է համապատաս​խան փոփոխություն:
5.Կատարվել է համապատաս​խան փոփոխություն:


